
Javier Rodriguez Gonzélez
(Ourense, 1983) é profesor de
ensino secundario nun instituto
de Segovia. Unha vez colaborou
en Encrucillada recensionando
La noche y otros etcéteras. 24
voces alrededor de san Juan
de la Cruz. Poeta en galego e
en casteldn, na nosa lingua
leva publicados tres titulos:
Do arcano voo da transparen-
cia, Premio Eloy Lozano 2021
(elcercano.com, Ourense 2021),
Unha casaca escarlata, Premio
Eduardo Pondal 2021 (Medu-
lio, A Corufia 2021) e, recente-
mente, a obra que aqui se pre-
senta, Premio Victoriano Taibo
2022. Do arcano voo da trans-
parencia foi tamén no seu dia
recensionado na nosa revista

(Encrucillada 224 (1921)).

Xeracién (Breve tratado de
males inespecificos) ofrécenos
nove potentes poemas agrupados

en tres seccions: I. «Xeracion»
(catro poemas), II. «Interludio
somnambulo» (dous poemas) e
III. «Notas para unha poética
despois da Logse» (tres poemas).

A obra é polisémica. A expre-
sién é abondosa, burbullante,
libérrima, sen medo 4 coinciden-
cia dos opostos. O surrealismo e
mais, se cadra, o expresionismo
estenden deica ela os seus efec-
tos. Os puntos de indetermina-
cién que presenta son nUMerosos
e isto dbrea a unha pluralidade
de lecturas en parte diverxentes.
Non nos podemos quedar cun
sentido especifico moi deter-
minado. Coido, ainda asi, que,
dentro dun amplo abano de sig-
nificados posibeis, sobrancea
un: a denuncia dos estragos que
a retérica revolucionaria en si
mesma e na sda atraccion dele-
teria sobre a adolescencia pode
causar na formacion da persoa.

Atravesa as ddas primei-
ras secciéns a evocacion das
paixéns revolucionarias vividas
vinte anos atrds por un grupo
de mozos e mozas alumnas da
Universidade de Santiago nos
primeiros anos da década dos
2000, mais concretamente
ainda, no ano 2002, cando
moitos dos implicados tifian
vinte anos. Dése o caso de que
o poeta tifia daquela dezanove e,
cando escribe o libro, ten xusta-
mente trinta e nove. Isto pode
inducirnos a dar por seguro o
caracter autobiografico da obra.
Non incorreremos nesta falacia;
mesmo se o termo autoficcion
forma parte do titulo do poema
sétimo. Unha obra de arte é fun-
damental e radicalmente ficcion.

Hai, de por parte, ddas razéns
para vermos a cuestion doutro
xeito. Por unha banda, temos
a burlesca caricatura con que
se pinta a situacién. Semella
que o suxeito poético dos dous
primeiros poemas opufia xa
enton as stas reservas a unhas
consignas e proclamas absur-
das (Reclamabamos a mnacio-
nalidade alxeriana | sen razéns
convincentes. // «Féra fascistas
da Universidade!» | Que fascis-
tas? / Que Universidade?). Por
outra banda, quero remarcar

o feito de que as voces predo-
minantes nos poemas referidos
son femininas. Certo é que nos
poemas I e Il de «Xeracién» o
falante é varén, ou tal parece,
pois faise chamar Yuri Andréie-
vich, nunha clara alusién 4
gran novela de Boris Pasternak,
ou poida que s6 ao filme; mais,
xa no poema III, este primeiro
suxeito limitase absolutamente
a lembrar as palabras de quen
fora a stia compafieira na loita e
no amor que cura as feridas do
combate (Velaqui / a tia sub-
misa celebrante, / a moza que
masca o gume mdis sedento e
afiado, / e repta oblicua, coma
unha besta malferida de morte,
/ e persegue fiel as pegadas / das
tiias cicatrices bélicas). A partir
de aqui, ata o oitavo poema
incluido, son unicamente
unhas voces femininas as que
se expresan.

Un fino fio de narratividade
percorre a secuencia dos primei-
ros seis poemas da obra. Ningin
realismo, porén, a pesar dalgtins
operadores que o suporian, como
as indicaciéns espazo-temporais
ou a referencia a manifestaciéns,
protestas, encerros na facultade
de Filoloxia berrando «Non 4
LOU!», concertos na Quintana,
concentraciéns no Toural, furtos



de libros en Follas Novas, boca-
dillos para levar no Narifo...
Que sentido teran eles? Poida
que o de mostra ou testemufio
para apoiar a denuncia xenérica
que se fai.

O poema axial na secuencia
dos nove, o niimero cinco deles
e primeiro da segunda seccion,
coido que é asemade axial en
relacién 4 intencionalidade da
obra. Consiste na confesion da
falante ante un suposto tribu-
nal recofiecendo os seus erros,
entre eles o humillante somete-
mento ao amado, e o rotundo
desengano en que veu dar. Paga
a pena anticipar ao lector de
Encrucillada uns poucos versos,
os finais deste poema:

Perante este tribunal,
proclamo que ninguén pode

regresar licido
do sinistro carcere da ideoloxia,
que na historia recente non
houbo martires nin mortos,
que a realidade foi
tenazmente contrarrevolucionaria,
que a verdade é un invento
propagado polas multinacionais

estranxeiras,
que o0s nosos recitais foron (sempre)
tristes e minoritarios.
Colonialismo (?)

Rebeldia (?)
Xustiza (?)

(Sobre)actuacién. Vitimismo.
MEDIOCRIDADE .

Extra revolutionem nulla salus!

«Vaporizacién»,

sentencia do nabab.

Es ist aus, Diotimal

Din que agarda unha noite xélida
en Lefortovo.

Na recensiéon de Do escuro
voo da transparencia sinaldbase
a abundancia de referencias
intertextuais a obras literarias
e cinematograficas que Javier
Rodriguez Gonzalez interca-
laba no discurso poético. Neste
libro achamos se cadra moitas
mais. Velai, s6 neste pequeno
anaco dun poema, a referen-
cia a unha conecida maxima
da literatura relixiosa catélica
e outra 4 novela epistolar de
Holderlin, Hyperion, concreta-
mente 4 carta derradeira onde
Hiperion se despide de Dio-
tima totalmente desenganado
da loita que dirixira en Grecia a
prol de altos valores que os seus
propios compaifieiros de loita
traizoaron: Es ist aus, Diotima!
(Acabouse, Diotima!). Non é
cousa de sinalar aqui as moitas
referencias intertextuais, claras
unhas e disimuladas outras,
que ocorren no libro. Hai mais
de catro que remiten 4 Biblia,

varias a obras da literatura cas-
teld, citas textuais como epigra-
fes, e doutras linguas (francés,
inglés, italiano...) e mais de dez
filmes e series, a car6n das mul-
tiples que remiten 4 literatura

comtn de propaganda politica
revolucionaria. Todas elas, con
gran pertinencia verbo do signi-

ficado da obra.

